




ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«______» «____________» 2021 թվականի N _______ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
-----------------------------------------------------------------------------------------------------------------

 Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը և «Նորմատիվ իրավական ակտերի մասին» օրենքի 33-րդ և 34-րդ հոդվածները՝ Հայաստանի Հանրապետության կառավարությունը  
ո ր ո շ ո ւ մ  է.
1. «Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման N N 5, 9 և 9.1 հավելվածներում կատարել փոփոխություններ և լրացումներ՝ համաձայն N N 1,2 և 3 հավելվածների: 
          2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
  ՎԱՐՉԱՊԵՏԻ ՊԱՇՏՈՆԱԿԱՏԱՐ՝                                                  Ն. ՓԱՇԻՆՅԱՆ


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

           1. Իրավական ակտի ընդունման անհրաժեշտությունը
           Սույն որոշման նախագծի ընդունումը պայմանավորված է «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1124. Գրահրատարակչության և գրադարանների» ծրագրի «11002. Թարգմանական ծրագրեր և աջակցություն ստեղծագործողներին ու հետազոտողներին» միջոցառմամբ՝ բյուջեով նախատեսված հատկացումների շրջանակում 2021 թվականին դրամաշնորհ ստացողների ցանկը համալրելու հանգամանքով: Միջոցառման նպատակն է՝ աջակցել ստեղծագործողներին, մշակույթի ոլորտի հետազոտողներին և արտերկրի հրատարակչություններին՝ հայ գրականության հանրահռչակման գործում: 
           2. Ընթացիկ իրավիճակը և խնդիրները
          «1124. Գրահրատարակչության և գրադարանների» ծրագրի «11002. Թարգմանական ծրագրեր և աջակցություն ստեղծագործողներին և հետազոտողներին» միջոցառմամբ աջակցություն ստացողների ցանկը ձևավորվում է ՀՀ կրթության, գիտության, մշակույթի և սպորտի նախարարի 2020 թվականի հունվարի 31-ի N 62-Ա հրամանով հաստատված «Գրահրատարակչության ոլորտի նախաձեռնությունները քննող մասնագիտական խորհրդի» կողմից: Սակայն «Քովիդ-19»-ի համաճարակով պայմանավորված և երկրում հաստատված ռազմական դրությամբ, համապատասխան մասնագիտական խորհուրդը 2020 թվականին չէր հասցրել ամփոփել ներկայացված հայտերը, աշխատանքներն ավարտին հասցնելու հնարավորություն եղավ միայն 2021 թվականի սկզբին: 
          Հիմք ընդունելով մասնագիտական խորհրդի նիստի արձանագրությունը, որը հաստատվել է ՀՀ ԿԳՄՍ նախարարի հրամանով՝ անհրաժեշտություն է առաջացել «Ստեղծագործական աշխատանքներ» տողով հաստատված 5,865.3 հազ. դրամը՝ նվազեցնել 649.3 հազ. դրամով, «Հետազոտական աշխատանքներ» տողի 5,868.2 հազ. դրամը՝ 3,465.5 հազ. դրամով, «Թարգմանական աշխատանքներ» տողի 5,868.2 հազ. դրամը՝ ավելացնել 4,114.8 հազ. դրամով և կատարել միջտողային վերաբաշխում: Նշված ուղղությունների գումարները բաշխված են եղել պայմանականորեն, իսկ «Հայ գրականությունը թարգմանություններում» ուղղությամբ ֆինանսավորվող գրքերի ցանկը հստակ էր, և այն հրապարակվել էր: Համաձայն ՀՀ ԿԳՄՍ նախարարի՝ 2021 թվականի փետրվարի 1-ի N 112-Ա հրամանի՝ «Ստեղծագործական աշխատանքներ» տողով հաստատվել է թվով 6 միավոր աշխատանք (5,216.0 հազ. դրամ), «Հետազոտական աշխատանքներ» տողով՝ 2 միավոր աշխատանք (2,200.0 հազ. դրամ) «Թարգմանական աշխատանքներ» տողով՝ 11 միավոր աշխատանք (9,983.0 հազ. դրամ), իսկ «Հետազոտական աշխատանքներ» տողի չբաշխված 202.7 հազ. դրամի հատկացումների բաշխումը կներկայացնենք համապատասխան մասնագիտական խորհրդի նիստի արձանագրությունը հաստատելուց հետո:
        3. Կարգավորման նպատակը և բնույթը
        Ելնելով վերագրյալից՝ առաջարկվում է կատարել փոփոխություններ և լրացումներ, որպեսզի հնարավոր լինի ապահովել «1124. Գրահրատարակչության և գրադարանների» ծրագրի «11002. Թարգմանական ծրագրեր և աջակցություն ստեղծագործողներին և հետազոտողներին» միջոցառման անխափան կատարումը:
        4. Նախագծի մշակման գործընթացում ներգրավված ինստիտուտները և անձինք
        Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը 
 Գրահրատարակչության ոլորտում ՀՀ ԿԳՄՍ նախարարության «1124. Գրահրատարակչության և գրադարանների» ծրագրի «11002. Թարգմանական ծրագրեր և աջակցություն ստեղծագործողներին և հետազոտողներին» միջոցառման կարևորագույն նպատակն է՝ խթանել նշանակալի, մնայուն և հանրօգուտ աշխատանքների ստեղծմանը, որն էլ իր հերթին կնպաստի գրականության և հասարակական գիտությունների զարգացմանը: Ծրագրով նախարարությունն աջակցում է նաև համաշխարհային գրականության նշանակալի երկերի թարգմանություններին: Համաշխարհային գրականության բազմաթիվ նշանակալի աշխատություններ մինչև օրս արևելահայերեն չեն թարգմանվել կամ թարգմանվել են միջնորդ լեզվից, սակայն բնագրից դրանց որակյալ թարգմանությունը վճռական նշանակություն ունի տեղական գիտական և գրական միջավայրի համար: 
Որոշման ընդունման արդյունքում 2021 թվականի պետական բյուջեով հատկացված ֆինանսավորումը կտրամադրվի անմիջականորեն՝ ապահովելով ստեղծագործողներին, մշակույթի ոլորտի հետազոտողներին և արտերկրի հրատարակչություններին հայ գրականության հանրահռչակման գործի շարունակականությունը: 
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
«Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. Այլ տեղեկություններ.
Չկան:

